
GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN


GESKIEDENIS VAN TEATER, 
KOSTUUM EN LETTERKUNDE SG

(Eerste Vraestel: Geskiedenis van Teater en Kostuum)


TYD: 3 uur


PUNTE: 180



INSTRUKSIES:

· Beantwoord SEWE vrae:

*
VIER vrae uit Afdeling A

*
Al DRIE vrae uit Afdeling B

· Maak seker dat u antwoorde in ooreenstemming met die vrae op die vraestel genommer is.



AFDELING A

GESKIEDENIS VAN TEATER

Beantwoord enige VIER vrae uit hierdie afdeling.


VRAAG 1

Skryf kort aantekeninge oor enige VYF van die volgende:

1.1 Multimedia produksies

1.2 Die voordele van gasbeligting

1.3 Wagner as ’n illusionis

1.4 Richard Schechner se “Performance Group”

1.5 Die kenmerke van Edward Gordon Craig se stelontwerpe

1.6 Kenmerkende eienskappe van Marthinus Basson se produksies

1.7 Die Übermarionette konsep

5x6 =
[30]

VRAAG 2

TEATERARGITEKTUUR
Oor die jare het verskeie teaterpraktisyns belangrike bydraes gelewer tot die teaterargitektuur.

2.1 Richard Wagner was verantwoordelik vir ’n aantal argitektoniese nuwighede in die Bayreuth Festspielhaus.  Bespreek hierdie nuwighede in detail.

2.2 Max Reinhardt het die manier waarop ons oor teaterruimtes dink, beïnvloed met sy veranderinge aan die Deutsches Theater.

Bespreek die nuwighede wat Reinhardt aangebring het wat sy teater laat uitstaan het as die model wat ander teaters sou volg.

2.3
Richard Schechner het die konvensionele idees aangaande opvoerruimtes heeltemal omvergewerp.  Verduidelik sy benadering in hierdie opsig.
(12)

(8)

(10)

[30]



VRAAG 3

VERHOOGONTWERP
Die huidige benadering tot stelontwerp het oor die jare verander as gevolg van die bydraes van verskillende teaterpraktisyns.

3.1 Adolphe Appia het ’n belangrike bydra tot stelontwerp gelewer met sy idees oor artistieke eenheid.

Verduidelik wat hy met hierdie term bedoel het, hoe hy sy teorieë toegepas het, en hoe dit die twintigste eeuse benadering tot stelontwerp beïnvloed het.

3.2 Vsevolod Meyerhold het ’n unieke benadering tot stelontwerp gehad.  Sy vereenvoudiging van die stelontwerppraktyke was revolusionêr gewees vir sy tyd.

Beskryf Meyerhold se werk in hierdie verband.

3.3
Bespreek Jerzy Grotowski se benadering tot stelontwerp.  Verwys na voorbeelde in sy produksies.
(10)

(10)

(10)

[30]

VRAAG 4

DIE ROL VAN DIE REGISSEUR

Verskeie teaterregisseurs het bygedra tot die rol van die regisseur in die twintigste eeuse teaterondervinding.

Kies enige VYF van die volgende regisseurs en bespreek elkeen se siening oor die rol van die regisseur.

4.1 Marthinus Basson

4.2 Barney Simon

4.3 Richard Wagner

4.4 Jerzy Grotowski

4.5 Vsevolod Meyerhold

4.6 Max Reinhardt

5x6=
[30]

VRAAG 5

DIE TEATERKOMPLEKS

Die idee van ’n teaterkompleks is nie ’n nuwe idee nie, maar dit het veral in die twintigste eeu gewild geword.

5.1 ’n Teaterkompleks huisves ’n aantal opvoerruimtes binne ’n enkele gebou.  Hierdie verskillende opvoerruimtes bied gewoonlik ’n verskeidenheid verhoogopstellings.  Noem en beskryf enige TWEE moontlike verhoogopstellings.

5.2 Noem TWEE voorbeelde van teaterkomplekse in Gauteng.

5.3 As u fondse ontvang ten bate van ’n nuwe teater in Gauteng, sou u ’n teaterkompleks of ’n enkele teatergebou oprig?  Gee die redes vir u keuse.

5.4 Barney Simon het ’n teaterkompleks tot stand gebring toe hy en Mannie Manim die Markteater gestig het.  Alhoewel dit ’n groot bydrae was wat Barney Simon tot teater in hierdie land gemaak het, is dit glad nie al wat hy gedoen het nie.


Bespreek die ander vernaamste bydraes wat hy tot die Suid-Afrikaanse teater gemaak het.

TOTAAL VIR AFDELING A:
(6)

(4)

(10)

(10)

[30]

[120]

AFDELING B

GESKIEDENIS VAN KOSTUUM

Beantwoord al DRIE vrae uit hierdie afdeling.

VRAAG 6

Die jaar 2003 is die eeufeesherdenking van die sterwe van Koningin Victoria.  ’n Spesiale modegebeurtenis word gereël om die style van Victoriaanse klere te vier.  U is gevra om ’n reeks klere vir mans ÓF vrouens vir hierdie gebeurtenis te ontwerp.

U ontwerp moet deur die volgende instruksies bepaal word:

· U ontwerpe moet ten minste VYF kenmerke van Victoriaanse modes insluit.

· Maak ’n lys van die kenmerke van Victoriaanse modes wat u beplan om te gebruik.

· Noem kortliks hoe elkeen vir die moderne man OF vrou aangepas kan word.


[20]

VRAAG 7

As ’n mens terugkyk na twintigste-eeuse modes, word die unieke eienskappe van die verskillende dekades duidelik sigbaar.

Kies enige TWEE dekades en maak vir elkeen ’n lys van die VYF mees uitstaande eienskappe van die klere van die tydperk.  Kyk na ÓF mans- ÓF vrouedrag.
  2x10 =
[20]

VRAAG 8


“Dit is vir ’n gelukkige minderheid beskore om op die regte tyd, in die regte plek en met die regte talente gebore te word.  In die onlangse modetoneel is daar drie sulkes: Chanel, Dior en Mary Quant.”

Ernestine Carter – Sunday Times

Kies en noem enige TWEE van die individue wat in die bostaande aanhaling genoem is en bespreek die volgende aspekte vir elkeen:

8.1 Wat was dit aangaande die tyd waarin hierdie persone gewerk het, wat dit die “regte tyd” vir hulle gemaak het?

8.2 Hoe het die werkplek van hierdie ontwerper tot sy/haar sukses bygedra?

8.3 Watter spesifieke talente het die ontwerper gehad?

2x10 =

TOTAAL VIR AFDELING B:

TOTAAL:
(3)

(2)

(5)

[20]

[60]

